ДЕМЕНЦИЈАТА НЕ Е СМЕШНА
Информативна сесија за Деменција во Menai
Многу нешта во животот се парадоксални. Често се наоѓаме во ситуации кога не знаеме да ли е нешто смешно или тажно. Луѓето кои имаат Деменција со своето однесување понекогаш може да изгледат помалку смешно и несватливо за другите луѓе. Но во исто време е и тажно, уште повеќе ако сме го познавале истото лице пред да се разболи и знаеме дека сегашното негово однесување воопшто не одговарана на неговиот карактерот, пред да се разболе.  Вакви и слични проблеми беа дискутирани со Македонската пензионерската група од Menai, каде се одржа третата информативно – едукативната сесија за Деменција, дел од кампањата “Како да го зачуваме умот“? на Владата на Австралиај, а за Македонската заедница е во организација на Македонското Австралиско Добротворно Друштво од Сиднеј Инк. (Macedonian Australian Welfare Association in Sydney, Inc. – MAWA)
Пред почетокот на сесијата Менаџерот на Македонското Австралиско Добротворно Друштво од Сиднеј – MAWA) ја запозна пензионерската група од Menai со работата на оваа организација, вклучувајќи ги проектите на кои што MAWA во моментот работи, како и за улогата што оваа организација ја има за Македонската заедницата во Сиднеј.
Потоа MAWA Едукаторот за Деменција ја одржа инфрмативно – едукативната сесија за Деменција, која што беше следена со голем интерес од страна на присутните. Пред крајот на сесијата, тие се вклучија со свои видувања за Деменцијата и како што самите рекоа, некои од нив имале, или имаат блиски членови од семејствата со овој медицински проблем. Понатаму, започнаа да ги споделуваат своите искуства, но исто така беа презентирани интересни и по малку комични примери од однесувањето на нивните блиски, пријатели или комшии кои имаат, или имале Деменција. Повеќето се сложиа дека посебно е тажно да се биде очевидец на промените на однесувањето на овие луѓето со Деменција, особено ако тие ви се многу драги и блиски. Беше посветено особено внимание на комуникацијата и начинот на однесување со болните и каков вид на помош може да добијат и од каде може да ја побараат.
Присутните изразиа желба сесијата да биде  повторена, со цел уште повеке да се информират и научат за оваа проблематика. Посебно беше нагласено дека би сакале повторно да се сретнеме и продискутираме одкако ќе го проучат материјалот за Деменција што го добиа од Едукаторот. Исто така сметат дека е многу важно почесто да се организираат ваков вид на образовни предавања и за други здравствени проблеми. Тоа е нешто што  Македонското Австралиско Добротворно Друштво од Сиднеј ќе се потруди да го направи во најскоро можно време и да ги задоволи овие барањата на пензионерската група од Menai.

